
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR NJË NDRYSHIM NË VENDIMIN 379 DATË 11.05.2015 “PËR CAKTIMIN E VENDIT TË NUMËRIMIT TË VOTAVE TË ZAZ-së Nr. 23, QARKU DURRËS, PËR ZGJEDHJET PËR ORGANET E QEVERISJES VENDORE TË DATËS 21 QERSHOR 2015”
Komisioni Qendror i Zgjedhjeve, në mbledhjen e datës 15.05.2015, me pjesëmarrjen e: 

shqyrtoi çështjen me:
OBJEKT:
Për një ndryshim në vendimin Nr.379, datë 11.05.2015, “Për caktimin e Vendit të Numërimit të Votave të ZAZ-së   Nr. 23, Qarku Durrës, për zgjedhjet për organet e qeverisjes vendore të datës 21 Qershor 2015”.
BAZA LIGJORE: 
Neni 23, pika 1 germa “a”, i ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, neni 128 i Kodit të Procedurave Administrative.
Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 

V Ë R E N

Komisioni Qendror i Zgjedhjeve me Vendimin nr. 379, datë 11.05.2015, ka caktuar Vendin e Numërimit të Votave të ZAZ-së nr.23 Qarku Durrës, në palestrën e shkollës së mesme të përgjithshme “Leonik Tomeo”, Bashkia Durrës.

Prefekti i Qarkut Durrës me shkresën Nr.4546, datë 11.05.2015, i propozon KQZ-së, që VNV-ja e ZAZ-së nr. 23 të caktohet në  Pallatin e Sportit “Ramazan Njala” Durrës, në të cilën është caktuar  VNV-ja e ZAZ-së  nr. 22, dhe në vijim, propozohet që VNV-ja e ZAZ-së nr. 23, të caktohet në Pallatin e Sportit “Ramazan Njala”. 

Në shkresë sqarohet se ky propozim, për ndërrimin  e vendodhjeve të VNV-së së ZAZ nr. 23 dhe VNV-në e ZAZ-së nr.22, bëhet për shkak të afërsisë së qendrave të votimit të ZAZ-ve respektive, me objektet ku propozohet të caktohen VNV-të.  

Sa më sipër, propozimi i Prefektit ofron kushtet më të mira për caktimin e VNV-së, së ZAZ-së nr. 23, dhe  është në përputhje me përcaktimet e nenit 94 të Kodit Zgjedhor, ku përcaktohet se “Në përzgjedhjen e VNV-së, KQZ-ja i jep përparësi lehtësive logjistike të transportit rrugor, distancës nga qendrat e votimit..”. Gjithashtu, ZAZ nr. 23, qarku Durrës, ka në juridiksionin e saj 74 QV, dhe objekti i propozuar Pallati i Sportit “Ramazan Njala” ka sipërfaqe 600 m2, pra plotëson kriterin e përcaktuar në Udhëzimin nr. 4, datë 9.04.2015, të KQZ-së. 

PËR KËTO ARSYE
Komisioni Qendror i Zgjedhjeve, bazuar në nenin 23, pika 1 germa “a”, nenin 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, nenin 128 të Kodit të Procedurave Administrative,
V E N D O S I
1. Të ndryshojë vendimin nr.379, datë 11.05.2015, duke caktuar Vendin e Numërimit të Votave të ZAZ-së nr. 23, Qarku Durrës , në Pallatin e Sportit “Ramazan Njala”, Bashkia Durrës.
2. Ky vendim hyn në fuqi menjëherë.

                       Nr.429 i Vendimit        Data   15.05.2015 e Vendimit        Ora 18.00 e vendimit
                       Për një ndryshim në Vendimin Nr.379, datë 11.05.2015, “Për caktimin e VNV-së, të ZAZ-së      Nr.23, Qarku Durrës, për zgjedhjet për organet e qeverisjes vendore të datës 21 Qershor 2015”

